
   

                                                                                                                                                                                    

Vogošća, ul. Jošanička br. 80, tel: 00387 33 586 450 

Broj: 02-30-2074/25         

Vogošća, 11.12.2025. godine        

      
 
      Na osnovu člana 20. i 23. Zakona o namještenicima u organima državne službe u Federaciji 
Bosne i Hercegovine („Službene novine Federacije Bosne i Hercegovine“, broj: 49/05 i 103/21), 
Općinski načelnik    o b j a v lj u j e  
 
 

     J A V N I   O G L A S  
 za prijem namještenika u radni odnos  na neodređeno vrijeme 

u Općini Vogošća 
 
1. Naziv radnog mjesta 
 

-  Viši referent za tehničku podršku i održavanje računarske opreme u Stručnoj službi za 
zajedničke poslove i poslove mjesnih zajednica – 1 (jedan) izvršilac na neodređeno 
vrijeme 

 
2. Opis poslova radnog mjesta 
 

- Odgovoran je za održavanje i podešavanje lokalne mreže računara, mrežnih protokola, 
sistema kabliranja i mrežnih aplikacija 

- Vrši instalaciju sistemskog i aplikativnog softvera 
- Vrši dijagnostiku kvara na računarskoj opremi i koordinaciju predaje opreme na servis 
- Predlaže nabavku rezervnih dijelova potrebnih za neometan rad mreže i računara 
- Priprema tehničku specifikaciju roba i usluga u skladu sa Zakonom o javnim nabavkama 
- Upravlja i održava elektronski glasački sistem i pruža podršku vođenju sjednica Općinskog 

vijeća 
- Pruža tehničku podršku krajnjim korisnicima u Općini i njenim organima 
- Brine o održavanju i sigurnosnoj zaštiti (back-up), naročito značajnih podataka i softvera u  

općinskim službama  
- Izrađuje jednostavnije računarske aplikacije i baze podataka za potrebe rada korisnika u 

Jedinstvenom općinskom organu uprave Općine Vogošća 
- Doprinosi većoj efikasnosti u obavljanju informatičkih poslova i zadataka 
- Predlaže i izvršava mjere za poboljšanje ažurnosti i kvaliteta pojedinih poslova koji se 

obavljaju uz pomoć računara 
- Priprema i obrada video materijala i press clipova za potrebe izrade saopćenja 
- Elektronska priprema i obrada promotivnih materijala Općine 
- Obavlja administrativne poslove u sistemu upravljanja dokumentima-elektronska pisarnica 

DMS (dodjela prava, kreiranje, signiranje, obrazac zahtjeva, proširivanje šifrarnika) 
- Priprema kreativne zahtjeve za poboljšanje sistema DMS (uvođenje novih procesa, opcija i 

sl.) 
- Učestvuje u pripremanju kompjuterske podrške i informacija vezanih za svoje radno mjesto 
- Daje podatke za izradu mjesečnih, polugodišnjih i godišnjih izvještaja o radu, kao i 

mjesečnih i drugih operativnih programa rada Službe 
- Obavlja unos i obradu podataka u bazu za instaliranu softversku aplikaciju 
- Obavlja i druge poslove po nalogu neposrednog rukovodioca Službe  
- Vrši provođenje nastalih promjena kroz katastarski operat i ažurira katastarski operat 

3. Opći uslovi koje mora ispunjavati kandidat za obavljanje poslova radnog mjesta 

 
-   Da je državljanin Bosne i Hercegovine 

       -   Da je punoljetan 
       -   Da ima opću zdravstvenu sposobnost za obavljanje poslova radnog mjesta 
       -   Da ima vrstu i stepen školske spreme potrebnu za obavljanje poslova radnog mjesta prema 
           pravilniku o unutrašnjoj organizaciji organa državne službe 
       -   Da u posljednje dvije godine od dana objavljivanja Javnog oglasa nije otpušten iz organa 
           državne službe kao rezultat disciplinske kazne na bilo kojem nivou vlasti u Federaciji 
           odnosno u Bosni i Hercegovini 
        -  Da nije obuhvaćen odredbom člana IX. 1. Ustava Bosne i Hercegovine. 
 
4.   Posebni uslovi za obavljanje poslova radnog mjesta 
 

- SSS-IV stepen, završena srednja elektrotehnička škola, mašinska-tehnička ili druga škola 
informatičkog smjera  

- Najmanje deset mjeseci radnog staža u struci nakon sticanja stručne spreme 
- Položen stručni ispit 
- Poznavanje rada na računaru 

 
5. Spisak potrebnih dokumenata 

 
- Prijava na Javni oglas 
- Uvjerenje o državljanstvu Bosne i Hercegovine (ne starije od šest 6 mjeseci) 
- Izvod iz matične knjige rođenih 
- Diploma o završenoj školi 
- Dokaz o radnom stažu 
- Uvjerenje o položenom stručnom ispitu 
- Izjava da osoba  nije obuhvaćena odredbom člana IX. I. Ustava BiH 
- Izjava da osoba u posljednje dvije godine od dana objavljivanja Javnog oglasa nije 

otpuštena iz organa državne službe kao rezultat disciplinske kazne na bilo kojem nivou 
vlasti u FBiH odnosno BiH 

- Uvjerenje ili certifikat o poznavanju rada na računaru 
 
Kandidati koji nemaju položen  stručni ispit, dužni su taj ispit položiti najkasnije u roku od šest 
mjeseci od dana prijema u radni odnos, u skladu sa članom 32. stav 2. Zakona o namještenicima u 
organima državne službe u Federaciji Bosne i Hercegovine („Službene novine Federacije Bosne i 
Hercegovine“, broj: 49/05 i 103/21). 
 
Dokumentacija uz prijavu dostavlja se u orginalu ili ovjerenoj kopiji.  
 
Izabrani kandidat je dužan dostaviti ljekarsko uvjerenje o zdravstvenoj sposobnosti prije stupanja 
na rad. 
 
Kandidat koji bude primljen u radni odnos podliježe obavezi probnog rada u trajanju od tri mjeseca. 
 
6. Prednost pri zapošljavanju pod posebnim uslovima 

 
NAPOMENA: 
Prednost pri zapošljavanju ostvaruju branioci i članovi njihovih porodica u skladu sa Uredbom o 
jedinstvenim kriterijima i pravilima za zapošljavanje branilaca i članova njihovih porodica u 
institucijama u Kantonu Sarajevo, Gradu Sarajevo i općinama u Kantonu Sarajevo („Službene 
novine kantona Sarajevo“, broj: 37/20 i 27/21). 
Lica iz člana 3. navedene Uredbe imaju pravo na prvenstvo pri zapošljavanju, a na evidenciji su u 
JU „Služba za zapošljavanje Kantona Sarajevo“ ili su zaposlena na određeno vrijeme ili sa nižom 
stručnom spremom od one koju posjeduju. 
 



   

Istovremenono sa dostavom dokaza o ispunjavanju uslova Javnog oglasa, kandidati koji polažu 
pravo na prioritetno zapošljavanje dužni su dostaviti i odgovarajuće dokaze o svom statusu. 
 
 
7. Rok trajanja Javnog oglasa i adresa za podnošenje prijava: 

 
Javni oglas ostaje otvoren 15 (petnaest) dana od dana objavljivanja. 
Prijavu na Javni oglas sa potrebnom dokumentacijom u zatvorenoj koverti dostaviti na protokol 
Općine Vogošća ili preporučeno poštom na adresu: 
                           OPĆINA VOGOŠĆA ul. Jošanička broj 80, 71320 Vogošća, 
             sa naznakom „Prijava na Javni oglas za prijem namještenika u radni odnos  
                                                na neodređeno vrijeme“  
                                                       NE OTVARATI 
 
Nepotpune i neblagovremene prijave neće biti uzete u razmatranje. 

           
    

                                                                                  
                                                                                                OPĆINSKI NAČELNIK 
                                                                                                
                                                                                                   Migdad Hasanović 
 
 
 
 
                                               
                           

 

 

 

 

 


